
GÆJNNO IETJAS GIELLAJ  

 

 

 

Filmma: https://vimeo.com/729583626  

Diedo oahpponævo birra: https://www.e-skuvla.no/yj/product/demokrati/  

 

Gå la barggam tiemáj, de dån 

 galga sámegielajt dåbddåt, majt mijá sebrudagán hålli 

 oahppam la sáme giellalága birra  

 oahppam la Sámedikke dåjmaj birra sámegielaj åvdås 

 vásedam la sámegielmáhtto l boanndudahkan tjabu skåvlån ja sebrudagán 

 oahppam la gåktu giellafáhka l mávsulasj fáhka guládallama, kultuvrradádjadusá, 

oahppahábbmima ja identitiehtav åvddånime gáktuj 

 diedá gåktu sámegiela iednegiellan vuodon li vuodoárvo tjabu sáme ja Vuona 

sebrudagán, nav gåktu ulmusjárvvo, demokratijja, avtaárvulasjvuohta, solidaritiehtta ja 

moattebelakvuohta 

 diedá gåktu sámegielfáhka máhttá åvdedit positijva iesjgåvåv ja jasskis identitiehtav 

sámegielagijda, ja jut sidjij sjaddá tjanástahkan ietjasa giellasebrudahkaj, Sábmáj ja 

væráltvijddásasj álggoálmmukaktisasjvuohtaj 

 lip avta tjiegŋomdahkamussaj tjiegŋum 

 

Åvddåla filma gæhttjama 

Ságastalá álgadusgatjálvisáj birra nuppijn oahppijn jali ålles klássajn: 

1. Majt diedá Vuona sámegielaj dálásj dile birra? 

2. Majt diedá sámelága giellanjuolgadusáj birra? 

3. Majt merkaj moattegielakvuohta? 

4. Ma li sáme giellaguovlo? Gehtja kártan. 

5. Mij la sierralágásj julevsáme guovlluj? 

               

Filma gæhttjama maŋŋela  

Ságastalá dáj reflektierimgatjálvisáj birra nuppijn oahppijn jali ålles klássajn: 

1. Makkir vuojnno moattegielakvuoda hárráj dokumentáran åvddån boahtá? 

2. Makkir båhtusa sjaddin dassta, jut sámegiella sjattaj virgálasj giellan gudá Vuona 

fylkan? 

3. Makkir gielladille julevsámeguovlon lij dárojduhttema ájge? 

4. Majt merkaj dat, jut julevsámegiella l ájteduvvam? 

5. Makkir skåvllådilev Inga Karlsen vásedij jagen 1942? 

6. Makkir vájkudusájt Inga Karlsen låhkå assimilierimpolitihkan la læhkám sámijda?  

7. Makkir vuojnno åhpadiddje Nils Heika Aira Andersenan la julevsámegiela boahtteájge 

birra?  

8. Makkir gåvvå dujna l dan birra gåktu Vuonan li sámijt ja sámegielav giehtadallam?  

Dágástallamtiemá: 

1. Suohkanijn ja fylkkasuohkanijn la mávsulasj roalla sámegielaj nannimin guovlojn, 

gånnå sáme årru. Sámegielaj háldadimguovlo suohkanijn la sierralágásj 

åvdåsvásstádus fállat diedojt ja dievnastusájt sámegiela álmmugij.  

Dágástalá sámelága giellanjuolgadusájt dokumentára vuodon ja dán artihkkala 

vuodon, mij la dán næhttabielen: 

https://www.regjeringen.no/no/tema/urfolk-og-minoriteter/samepolitikk/samiske-

sprak/bruk-av-samisk-sprak-i-offentlig-forvalt/id86942/ 

a) Makkir dåjma oajválattjajn li sámegielaj hárráj? Merustalá suohkanij ja 

fylkkasuohkanij dåjmajt.  

 

b) Gåktu Knut Hamsuna joarkkaskåvlån, Hábmerin, vieledi gielalasj rievtesvuodajt? 

 

2. Emil sihtá másjkudit oahppat sámástit. Gåktu sån máhttá adnet ietjas 

moattegielakvuodav ja moaddakultuvralasj máhtudagáv rijka sinna, rijkajgasskasattjat 

ja álggoálmmugij aktijvuodan? Makkir máhttelisvuodajt dat vaddá Emilij priváhta 

iellemin ja bargon?  

Dagá diehtoplakáhtav sámegielaj birra sáme nuorajda. Plakáhtta máhttá páhppárin 

årrot jali digitála.  

3.  NRK tjállá artihkkalin 21.4.2022, Datamaskinen vil snakke lulesamisk om et år 

(Dáhtámasjijnna hoallá julevsámegielav avta jage duogen):  

 

Ådå teknologijja gádju sámegielajt. Råmså Universitiehtan báddiji gielav dán vahko, 

vaj bessi åhpadit dáhtámasjijnajt hållat julevsámegielav. Jage duogen gárvván vuostasj 

sámegiela hållamsyntiessa. Sij álggi julevsámegielajn, ja åvdedi dassta maŋŋela adjáj 

ietjá gielajt. 

– Sámegiela li bisijdam gå dajt li sijdajn hållam. Dálla gå adnep dáhtámasjijnajt ja 

dáhtámasjijnaj gielav giela sijdajn, de sámegiela addne massi sijda sámegielariednán, 

jus ep åttjuda dáhtámasjijnajt máhttegoahtet julevsámegielav ja ietjá sámegielajt, 

javllá Råmså Universitiehta hállamteknologa Inga Lill Sigga Mikkelsen sámegielaj 

dile birra. 

 

Råmså Universitiehtta åvdet divna ræjdojt rabás gálldokåvdåjn, vaj guhti juohkkahasj 

máhttá dajt adnegoahtet ietjasa vuogádagájn, gå da li dagádum. 

 

– Sjaddá oalle mávsulasj ræjddo, Mikkelsen javllá stuorra vuorddemusáj. 

 

a) Árvvalatta makkir máhttelisvuodajt dán ájge teknologijja vaddá julevsámegiela ja 

ietjá sámegielaj suodjalibmáj. 

https://forskning.no/partner-uit-norges-arktiske-universitet-

informasjonsteknologi/forste-tekst-til-tale-program-for-urfolkssprak/496150 

b) Gæhttjala dajna gåktu nuorttasámegielav hållamsyntiessa doajmmá:  

 

https://www.acapela-group.com/ (velg Sami (north) som språk) 

  

c) Viettja ietjat telefåvnnåj sámegiela applikasjåvnåv (Samisk tastatur) ja gæhttjala 

gåktu riektatjállem danna doajmmá. 

 

Tjiegŋodimbargo/fáhkaartihkkala oajvvadusá: 

 

1. Gehtja dátj moallánagáj filman: moattegielakvuohta, iednegiella, guovtegielakvuohta, 

sámeláhka, sámelága giellanjuolgadusá, assimilierim, dárojduhttem. 

 

2. Tjále tevstav jali tjiegŋodimmbargov sámegielaj birra. Ane sebrudakfágalasj 

metåvdåjt, duola degu kvantitatijva jali kvalitatijva guoradallamav. Máhtá válljit 

guovte metåvdå gaskan, gå guoradallamprosjevtav pláni. Kvalitatijva 

guoradallamprosjevtan guoradalá ássjev tjiegŋalit, ja oajvven li muhtem ulmutja. 

Kvantitatijva guoradallambargon tjoahkki lågojt ietjat diedoj vuodon, ja máhtá 

guoradallat ienep ulmutjijt. 

             

https://samilogutmuitalit.no/nb/publications?f%5B0%5D=field_category_theme%3A675 

             Máhttebihtit dahkamusájt lånudallat klássan.  

3. Álmmukvarresvuohta ja iellemin bierggim la fágajgasskasasj tiebmá, mij galggá 

oahppijda vaddet máhtov, mij åvdet buorre psyhkalasj ja rubbmelasj varresvuodav. 

Råmså universitiehta Mihá-prosjevtan guoradalle guoradalli gåktu årrot la nuorra sáme 

Vuonan ja makkir hásstalusá ja vásádusá siján li sáme identitiehta aktijvuodan 

 

4. Tjielggi tiemáv “Psyhkalasj varresvuodav sáme nuoraj gaskan” vuollebiele artihkkala 

vuodon. Makkir giellaássje åvdedi sámenuoraj psyhkalasj varresvuodav? 

https://mentalhelseungdom.no/wp-

content/uploads/2021/03/Miha_Unge_samers_psykiske_helse_rapport_digital.pdf 

 


